Рус классының  татар группасында укудан үткәрелгән дәрес эшкәртмәсе. 
3 нче класс.

          Тема : Роза Хафизова “Песнәк”
          (Р.Х.Ягъфәрова “Уку китабы”2003  

          54-55 битләр)
Тема :  Роза Хафизова “ Песнәк”

Максат: Кыш һәм кышлаучы кошлар турында белемнәрен тирәнәйтү,дөрес уку күнекмәсен һәм сөйләмнәрен үстерү.

Фикерләү сәләтләрен һәм хәтерләрен камилләштерү.

Җиһазлау :компьютер ,экран, песнәк рәсеме ,сүзлек язылган таблица ,кош маскасы, җимлек формалары, логик фикерләүгә биремнәр, Р.Хафизова китапларыннан күргәзмә,слайд.
 
Дәрес барышы.
I . Актуальләштерү.
1. Кыш турында әңгәмә.

Килеп җитте кыш та

Ай-яй салкын тышта.

Өч ай торыр торса,
Аның гомере кыска.

Әйе, бүген урамда кыш.Аны без быел бик көтеп алдык .Башта көннәрнең салкынаюын, ә аннары кар явуын сагынып көттек.(Экранда кышкы табигать  күрсәтелә.)
-Табигатьтә нинди үзгәрешләр булды?
-Нинди төсләр ,нинди авазлар югалды . Аларны кайсылары алмаштырды . (Укучыларның җаваплары)

2.Ә хәзер кыш турында шигырь төзеп карыйк.(шигырь  юлларын дөресләргә кирәк.)

Кыш килде дә бөтен җирне(1)

Салкын җилләр очып килде(3)
Буяп куйды ап-акка(2)

Туган якка кунакка.(4)
II. Яңа белем бирү.

· Нәни генә кошларга авыр вакыт җитте. Аларга салкын гына түгел, ачлык та үзәкләренә үтә. Бездә кыш үткәргән кошларны ничек дибез?
(Экранда бездә калган кошларның рәсемнәре языла. 2 укучы парлап укый бара).

 аист
        ләкләк
 ворон
         козгын

 ворона
         карга

 галка
         чәүкә
 глухарь
         урман тавыгы

 зяблик
         кызыл түш

 иволга
         шәүлегән

 коршун
         тилгән

 ястреб
         карчыга

 рябчик
         боҗыр

 скворец
         сыерчык

 синица
         песнәк

 соловей
          сандугач, былбыл

 стриж
         яр карлыгачы

 тетерев
          көртлек

 филин
         мәче башлы ябалак

 чиж
         сары чыпчык

 чирок
         чүрәкәй

· (4 укучы шигырь сөйли,икесе кош маскасы кигән)
Кыш җитте, бөтен җир

Капланды кар белән.

Салкында кошларга

Бик авыр мин беләм.

Песнәкләр, чыпчыклар

Күгәрчен, чәүкәләр.

Китмиләр бер җиргә

Бу якта калалар.

Җәй көне бик рәхәт

Тамак та була тук.

Ә хәзер бер ярма,

Бер бөртек бодай юк.

Ачты бик карыныбыз

Өшибез, туңабыз.

Кешеләр ярдәмгә килегез

Суыктан бит харап булабыз.

Борчылмагыз, сезнең барыгызны 

Сыйларга өлгерербез.
Өлкәннәр ярдәме белән

Җимлекләр өлгертербез.

 3. Ә хәзер кроссворд чишәрбез һәм укыйсы әсәрнең исемен белербез.

1. Соры киемле урам малае борчак җыя, кырда куна.(Чыпчык)

2. Ханның кызын алыр идем, кашым кызыл булмаса.(Көртлек)

3. Кечкенә генә берәү, артында озын терәү.(Саескан)

4. Җәй шакылдый бу чүкеч, кыш шакылдый бу чүкеч.(Тукран)

5. Гөлдер-гөлдер бу

  Кызыл тәпи – нидер бу?(Күгәрчен)

6.Көндез йоклый, төнлә ауга чыга. (Ябалак)

4.Песнәк турында бер укучы сөйли: Песнәк бездә кышлаучы кош. Алар агач куышларында, ояларда яши. Кышын алар бергә җыелып кеше яшәгән җиргә күченеп киләләр. Алар киндер, көнбагыш, кабак орлыгын, туңмай, ит кисәген  аеруча яраталар.Песнәк иң күп ашаучы кошларның берсе.  Кышкы салкыннарда алар күпләп үлә.Песнәк җәй буена 2шәр тапкыр 8-10 бала чыгара
   5. Димәк, без бүген Р.Х. Хафизованың “Песнәк ”хикәясен өйрәнәбез.

Роза Хафизова турында белешмә..

  1929 елның 6 февралендә Бөгелмә шәһәрендә туа. Мәктәпне тәмамлагач Казан университетының татар филологиясе бүлеген тәмамлый. Ул журналист булып эшли. Төрле газета редакцияләрендә әдәби хезмәткәр була. Мәскәүдә аспирантурада укып кайткач 24 ел буе “Ялкын” журналы редакторы була(1986елга кадәр ). Менә аның китаплары.(Китаплар күргәзмәсе).
 6.   Сүзлек  өстендә эш.(зур песнәк рәсеме буенча)
Томшык – кош авызының очлаеп торган өлеше, борыны.

 Түше – күкрәк өлеше.
Сәрви – акация агачы.
7. Текстны уку.

Сорау:
· Автор бу хикәясе белән сезгә нәрсә әйтергә тели?
III. Белем һәм күнекмәләрен ныгыту.
1.Чылбыр буенча укыту.

2. Сайлап уку.

а) Песнәкнең тышкы кыяфәтен күрсәткән өлеше.

б) Сәрви агачын кар каплады димәгән, нәрсә дигән?

в) Песнәкнең күзен нәрсә белән чагыштырган?

г) Идрискә кош ничек рәхмәт әйткән?


   3. Сез Идрис урынында булсагыз кошка ипи валчыкларын ничек бирер идегез?(Җимлек куяр идегез)

   Җимлек  формаларын карау.(Экранда).
           4.Экрандагы җөмләләрдә нинди хата бар?

· Җимлеккә сандугач килеп кунды да кызу-кызу чүпли башлады.

· Песнәкләр көз көне җылы якка очып киттеләр.

· Балалар пешкән чияләр арасындагы ботакка җимлек элделәр.

         5.“Кар атыш”уены. Укытучы мамыктан ясаган кар йомарламын     кайсы укучыга атса, шул укучы бер кышлаучы кош исемен әйтә.

         IV.Өй эше. 54-55 битләрне укырга,эчтәлеген сөйләргә.Җимлекләр куярга.
         V. Дәрескә йомгак ясау.
Кышлаучы кошлар








